
理氣之劑 

橘皮竹茹湯 治胃虛呃逆。 

原文 

橘皮竹茹治嘔呃，參甘半夏枇杷麥，赤茯再加薑棗煎，

方由金匱此開闢。 

 

註釋 

金匱方。橘皮、竹茹各二升，人參一兩、甘草五兩、生薑半斤、大棗三十枚，

名橘皮竹茹湯。治噦逆，即呃逆也。後人加半夏、麥冬、赤茯苓、枇杷葉。○呃

逆由胃火上沖，肝膽之火助之，肺金之氣不得下降也。竹茹、麥冬、枇杷葉清肺

和胃而降氣，肺金清則肝木自平矣。二陳降痰逆，赤茯瀉心火，生薑嘔家聖藥。

久病虛羸，故以參、甘、大棗扶其胃氣。 

 


